
ANNOTATSIYA

Mazkur maqolada nemis xalq maqol va matallarining (Sprichworter und Redensarten) o‘rganilish tarixi hamda paremiologiya
fanining shakllanish bosqichlari tahlil gilinadi. Tadqiqotda XIX asrdan boshlab Germaniyada maqollarni yig‘ish, tasniflash va ilmiy
tadqiq etish an’analari yoritiladi. Aynigsa, Yakob Grimm tomonidan boshlangan ilmiy izlanishlar hamda keyinchalik Karl Fridrix Vil-
gelm Wander va zamonaviy paremiolog olimlarning ishlari nemis paremiologiyasining rivojlanishida muhim bosqich bo‘lgani ko‘rsatib
beriladi. Tadgiqot natijalari nemis maqollarining nafaqat til hodisasi, balki xalgning tarixiy xotirasi, madaniy qadriyatlari va milliy men-
talitetini aks ettiruvchi lingvokulturologik birlik ekanligini tasdiqlaydi.

Kalitso‘zlar

nemis magqollari, paremiologiya, paremiografiya, kognitiv, gadriyat, lingvokulturologiya, xalq og‘zaki ijodi, madaniyat,
maqol, matal.

Kirish. Magqollar va matallar har bir xalgning ko‘p asrlik tajribasi, dunyoqarashi hamda ma‘naviy
gadriyatlarini mujassamlashtirgan folklor janridir. Nemis xalq maqollari ham xalgning tarixiy xotirasi, ijti-
moiy hayoti va milliy mentalitetini aks ettiruvchi muhim til birliklari hisoblanadi. Shu sababli ularni o‘rganish
tilshunoslik, folklorshunoslik, madaniyatshunoslik hamda lingvokulturologiyaning dolzarb yo‘nalishlaridan
biri sanaladi [1.41].

Paremiologiya fanida maqollar xalq donoligining eng ixcham va mazmunli ifodasi sifatida talgin qili-
nadi. Sh. Aroramagqollarni ,,qadimiy madaniyat ovozi“ deb baholab, ular avlodlar tajribasini saqlovchi universal
madaniy kod vazifasini bajarishini ta‘kidlaydi [2.38]. Nemis tilida mavjud boy paremiologik fond esa milliy
gadriyatlar va madaniy stereotiplarni tadqiq etish uchun muhim ilmiy manba hisoblanadi.

Tadgiqgot metodlari. Mazkur tadgiqotda quyidagi ilmiy metodlardan foydalanildi:tarixiy-qgiyosiy
metod;tavsifiy (deskriptiv) metod;paremiologik tahlil; lingvokulturologik tahlil;bibliografik va tarixiy man-
balarni giyosiy o‘rganish; Mazkur metodlar nemis paremiologiyasining shakllanish bosqichlarini aniglash, ilmiy
maktablar rivojini baholash hamda maqollarni lingvokulturologik nuqtai nazardan izohlash imkonini berdi.

Tahlil va natijalar. Tadgigot natijalari Germaniyada maqollarni ilmiy o‘rganish an’analari XIX asr
boshlarida shakllanganligini ko‘rsatdi. Milliy uyg‘onish davri nemis xalq og‘zaki ijodiga bo‘lgan qizigishning
ortishiga sabab bo‘ldi. Aynigsa, Yakob Grimm tomonidan 1816-yilda chop etilgan ,,Von der Poesie im Recht*
asari nemis paremiologiyasi tarixidagi muhim bosqich hisoblanadi [3.25-99]. Olim qadimgi friz qonunlarida
uchraydigan maqollarni ilmiy tahlil gilib, ularning huquqiy va madaniy ahamiyatini ochib berdi.

Rolf Bremmerning tadqgiqotlari Grimm boshlab bergan ilmiy an'ana keyingi davrlarda yanada rivojlan-
ganini ko‘rsatadi [4.510]. XIX asr davomida Germaniyada maqollarni yig‘ish va tizimlashtirish ommaviy ilmiy
harakatga aylandi. Hududiy dialektlar va xalq og‘zaki ijodi namunalarini yig‘ishga katta e’tibor berildi.

Nemis paremiografiyasining eng yirik yodgorliklaridan biri Karl Friedrix Vilgelm Wander tomonidan

yaratilgan besh jildlik ,,Deutsches Sprichworter-Lexikon“ hisoblanadi [5.4.B]. Mazkur lug‘atda 250 mingdan
ortig nemis maqol va matallari jamlangan bo‘lib, bugungi kunda ham paremiologiya bo‘yicha eng muhim ilmiy
manbalardan biri sifatida foydalaniladi.

XX asrning ikkinchi yarmidan boshlab maqollarni o‘rganishda yangi yo‘nalishlar paydo bo‘ldi. Paremi-
ologiya faqgat folklor emas, balki semantika, pragmatika, kognitiv tilshunoslik va lingvokulturologiya bilan
uzviy bog‘liq fan sifatida rivojlana boshladi. Wolfgang Mieder maqollarni ,,xalq donoligining ixcham modeli“
sifatida tavsiflab, ularning kommunikativ va madaniy funksiyalarini chuqur tahlil gilgan [6.41].Shuningdek,
zamonaviy tadgigotlarda magollar korpus lingvistikasi asosida statistik usullar yordamida ham o‘rganilmoqda.
Peter Grzybek maqollar chastotasi va paremiologik minimumni aniqglash masalalarini ilmiy asoslab berdi [7.68].
Natijada magqollarni zamonaviy til korpuslari orqali tadqiq etish imkoniyatlari kengaydi.

Bugungi kunda nemis paremiologiyasi folklorshunoslik, etnolingvistika, kognitiv tilshunoslik va ling-
vokulturologiya kesishgan nuqtada rivojlanayotgan kompleks ilmiy yo‘nalishga aylandi.

Xulosa. Tadgiqot natijalari shuni ko‘rsatdiki, Germaniyada maqollarni ilmiy o‘rganish XIX asr bosh-
larida Yakob Grimm faoliyati bilan boshlangan va keyinchalik Karl Friedrix Vilgelm Wander tomonidan tizimli
paremiografik lug‘atlar yaratilishi bilan yangi bosqichga ko‘tarilgan. XX—XXI asrlarda esa paremiologiya se-
mantika, pragmatika, kognitiv tilshunoslik va lingvokulturologiya bilan uyg‘un holda rivojlanmoqda.

Nemis xalq maqollari xalgning tarixiy xotirasi, madaniy qadriyatlari va milliy tafakkurini aks ettiru-
vchi muhim lingvokulturologik birlik bo‘lib, ularni kompleks o‘rganish zamonaviy tilshunoslikning dolzarb
yo‘nalishlaridan biri hisoblanadi. Mazkur tadgiqot natijalari nemis paremiologiyasi tarixini tizimli yoritishga
hamda oilaviy qadriyatlarni aks ettiruvchi paremalarni keyingi lingvokulturologik tahlil gilish uchun nazariy
asos yaratadi.

